Outro
Es End vun de Red naht,

deshalb mer noch artig danke sa’t:

De Wert vum Metaxa hot bewies fer die Straußbuwe e Herz,

unn hat uns gesponsort unser Vorkerwe Polo-Sherts.

Danke scheen, Johannis!

Nett nur desweje, ah so will ich noch sa’n,

wer griechisches Esse ma’n,

soll mol dort vorbeigugge

unn nett nur e Ouzo schlugge.

Es Esse dort is sehr zu empfehle,

mer kann aus viele guude Sache wähle.

De nächste Dank geht ah an e Kneip:

Wer gemietlich was drinke will odder de Betze gugge ma’n,

dem will ich als Tipp unser Sportheem sa’n.

Es Loretta unn de Stefan sinn super nette Wertsleit,

gehn dort all mol hin unn verbringe e bische Zeit.

Danke nadeerlich ah widder an de Schläckerbär unn de Klaus,

ohne die zwää hätte mer nett denne dolle Strauß.

Strauß das war es Stichwort,

met unsere Sicherheitsvorkehrunge fahr ich fort.

Brandmelder basse uff weje Brandgefahr,

unn de Krisu is ah schunn da.

Sollt trotzdem änner die Hand odder die Flamme geje unser Strauß richte,

so sei ihm gesa’: mer kenne nett nur Kerweredde dichte.

Es nächste mol packe mer härtere Geschütze aus,

hängt das Ding nett e Johr lang unversehrt an dem Haus.

So genug gemeckert, jetzt komm ich widder zu de wichtige Dinge:

Mei lieber Kerwestrauß,

du siehsch widder soo wunnerscheen aus:

Die Sonne bescheine Dich,

De Wind rüttle Dich,

De Krisu lacht ganz leise,

wenn die Vechel uff Dich scheiße,

de Schnee deckt Dich zu,

unn ansonschte losse Dich all in Ruh.

Ich dun Dich jetzt glei‘ metem beschte Wein begieße

Unn dann loß ich nommo hochlewe die Kerb in Miese!!!

Die drei Erschte sinn glei do drin im Saal,

wie immer is nadeerlich Straußbuwe-Wahl.

Die Musiker do hann uns – wie jed‘ Johr – widder super begleit,

bedenke die metem große Applaus ehr Leit.

Ehr Musiker dun nommo Eier Instrumente quäle

Unn Eich zum Abschluß eier Lieblingslied speele.

